
Тегиниш жести суҳбатдошга таъсирини кучайтиради, унга психологик 

таъсир кўрсатади. Баъзи ҳолларда бу жест ҳамдардлик, мойиллик белгисидир ва 

суҳбатдошнинг бирон илтимоси билан бирга намоён бўлади. мисол Таҳлил 

этганимиздек, аёллар кўпроқ тегиниб мулоқотга киришар экан. Бу ҳолатни 

аёлларнинг ижтимоий роли-оналик билан, ёш авлоднинг тарбияловчиси омили 

билан ҳам боғласак бўлади. Психологларнинг тадқиқотига кўра, қамоқхонадаги 

махбусларнинг, жиноятчиларнинг аксарияти ёшлигида кам тегиниб 

тарбияланган, яъни мехр кам берилган инсонлар ташкил этар экан. Шунинг учун 

ҳам психологлар тактил жестларни муҳим роль ўйновчи восита эканлигини 

тасдиқлайдилар. Аёлларнинг ўпишишлари, қучоқлашишлари, саломлашиш, 

мурожаат қилиш, табриклаш маросимлари, миннатдорчилик изҳорлари ва бошқа 

коммуникатив вазиятларнинг ажралмас қисмидир.  

Ким кимга қандай йўллар билан қанча вақт тегяпти ва қандай оқибатларга 

олиб келяпти. Ж.А. Холлнинг таҳлиллари кутилган натижани бермади. Аёллар 

эркакларга қараганда кўпроқ тегинишлари тасдиқланди [1]. Маёр Шмидлин ва 

Уилямслар расмга тушган фото суратлар потенциал ҳисобланиши мумкин 

бўлган натижалар. Бу ерда ёш жуда ҳам муҳим. 30 ёшдан ошмаган эркак ва аёл 

жинсдагилар учун тегинишда эркаклар ташаббус кўрсатадилар. 30 ёшдан ошган 

қарама-қарши жинсларда эса аёллар ташаббус кўрсатадилар [2].  

Муносабатларнинг табиатига қараб ҳам ҳисобланади. Интим бўлмаган 

ҳолатларда, жамоат жойларида эркаклар, кўпроқ тегиниб мулоқотга киришса, эр-

хотин муносабатларида аёл кўпроқ тегинишга мойил [3].Турмуш қурмаган эркак 

турмушга чиқмаган қиздан кўра тегиниб суҳбатлашиши қулайроқ [4]. Аёллар 

эркакларга қараганда бир-бирлари билан тегинишлари оддий ҳол, аммо эркаклар 

бир жинсли бўлиб тегинишса, ҳижолат тортадилар. Аёлларнинг эса бегоналар 

билан шундай яқин муносабатда бўлишса, ўнғайсизланадилар [5]. Тегинишдаги 

гендер фарқлари тегиниш давомийлиги эркакларда устун эканлигини кўрсатди. 

Эркаклар аёлларга қараганда узоқроқ вақт тегиниб туради [6]. Тадқиқотлар эркак 

ва аёллар суҳбати самарали чиқиши учун тегиниб гаплашишларини кўрсатди. 

Нотаниш шериклар орасида кўпроқ аёллар тегиниб гаплаша оладилар,  эркаклар 

эса жаҳлини босиш учун ушлаб суҳбатлашади [7]. Шахслараро алоқадан 

ташқари, ўзини-ўзи тегиш гендер аспектида таҳлил қилинди. Эркаклар билан 

солиштирганда аёллар кўпроқ ўзларини тегишлари маълум бўлди [8].  

Ўзбек аёллари эса саломлашиш вақти бир-бирларининг билагидан 

тутишлари, икки қўллаб елкаларини қучишлари, қўл сиқишлари, орасидаги 

муносабатга қараб (асосан қизлар) бир-бирининг ёноқларидан ўпишлари 

мумкин. Мисол 

Хайрлашаётганларида эса кўп ҳолларда нутқ орқали, баъзан ёноқларидан 

ўпишиб, елкаларидан қоқишиб хайрлашадилар.  

Инглиз маданиятида эса аксинча: эркак ва аёл муносабатларининг 

яқинлигига қараб яноқларидан ўпишиб, жуфтликлар лабидан ўпиб, айрим 

вазиятларда эркак аёлнинг қўлидан ўпиб саломлашишса, хайрлашаётганларида 

эса қўл силкиб, ёноқларидан ўпиб, қучоқлашиб, бир-бирларининг қўлидан сиқиб 

ёки вербал нутқ орқали хайрлашадилар. Қўлларини силкитиб хайрлашишдан эса 

эркаклар ҳам, аёллар ҳам фойдаланадилар. –All alone, Gatsby stood on the white 

steps waving goodbye [9]. -Аёллар ҳам орадаги муносабатга қараб қўл сиқиб, 

ёноқларидан ўпиб, қучоқлашиб ёки хеч қандай тактил воситасиз нутқ орқали 

саломлашишса, хайрлашаётганларида ҳам қўл силкиб, бир-бирининг юзларидан 

ўпиб, расмий ҳолатларда қўл сиқиб хайрлашадилар.-“Well I must go. I am 

pleased to have met you. Goodbye!” she said shaking hands with Mrs Higgins 

[10]. 

Шунингдек, ўзбек маданиятида эркаклар бир-бирлари билан 

саломлашаётганларида ҳар хил қўл бериб кўришиш тактил алоқалари бор. Бунда 

ёши каттароқ биринчи бўлиб икки қўлини чўзади. Икки қўлида саломлашиш 

самимийлик, хурмат белгиси бўлиб, мулоқотчи ўзига ишончини кучайтиришга, 

шеригига бўлган ҳис-туйғулари чуқур эканлигини кўрсатишга интилади. Бундан 

ташқари, агар ташаббускор суҳбатдошининг билагини ушлаб турса демак бу 

жест билан у қўлини ушлаб турган ҳолатига нисбатан илиқроқ фикрлар айтади. 

Бу қўл бериб кўришиш тактил алоқа фақат ораларида илиқ муносабат бўлган 

мулоқотчилар ўртасида ишлатилади. Замонавий, ёшлар орасида одатий 

саломлашиш жестларидан бири “қўл бериб, бош уриштириб” кўришиш. Бу 

тактил алоқа асосан ёшлар ўртасида ишлатилади.  

Шундай қилиб тактил алоқа элементлари эркак ва аёлларнинг новербал 

хатти-ҳаракатларини янада осонроқ, аниқроқ ифодалашга хизмат қилади. Ўзбек 

жамиятида аёллар ўзларининг ҳис-туйғуларини эркакка нисбатан очиқ ифода 

этишлари одатий ҳол эмас. 

